
[᭓᭖ 36B]

᭓᭖

ᬍᬫᬸᬳᬦ᭄᭞ᬲᬵᬮᬄᬳᬗ᭄ᬕᬓᬮᬶᬄᬢᬗᬦ᭄᭞ᬲᬂᬤᬾᬯᬶᬲᬫ᭄ᬧᬢ᭄ᬧᬸᬦᬶᬓᬸ᭞ᬢᬦ᭄ᬫᬭᬶᬤᬤᭀᬲ᭄ᬢᬸᬮᬤᬦ᭄᭞ᬤᬸᬮᬸᬭᬶᬦ᭄ᬫᬸᬓᬦᬾᬳᬰ᭄ᬭᬶ᭞ᬲ᭄ᬫᬶᬢᬮ᭄ᬯᬶᬃᬲᬂᬓᬭ᭞

ᬫᬳᬲ᭄ᬭᬾᬦ᭄ᬳᬦ᭄ᬢᬸᬓ᭄ᬘᬘᬶᬗᬓ᭄᭞ᬦᬾᬳᬮᬸᬲ᭄ᬮ᭄ᬯᬶᬃᬕᬸᬮᬤ᭄ᬭᬯ᭞ᬲᬧᬳᬸᬢ᭄᭞ᬭᬶᬂᬢᬸᬜ᭄ᬚᬸᬂᬲ᭄ᬓᬃ᭞ᬫᬯᬃᬡ᭄ᬦᬶᬦᬾᬫᬸᬗ᭄ᬕᬄ᭞ᬫᬭᬶᬂᬢᬮᬕᬧᬸᬦᬶᬓ᭟ᬓᬜ᭄ᬘᬦ᭄

ᬲᭀᬮᬄᬳᬉᬢ᭄ᬢᬫᬶ᭞ᬦᬾᬫᬳᬸᬕ᭄ᬥᬃᬫ᭄ᬫᬲᬥᬦ᭞ᬳᭂᬦ᭄ᬢᭀᬦᬸᬚᬸᬓᬍᬧᬲᬦ᭄᭞ᬢᬸᬃᬗᬸᬗ᭄ᬲᬶᬚᬕᬣᬶᬢᬃᬣ᭞ᬳᬶᬲ᭄ᬣᬸᬮᬰᬭᬶᬭᬲᬸᬓ᭞ᬳᬶᬲᬸᬓ᭄ᬱ᭄ᬫᬰᬭᬶᬭᬲ

ᬦ᭄ᬤᬸᬄ᭞ᬓᬾᬢᭀᬦᬦᬓ᭄ᬲᬂᬲᬶᬱ᭄ᬬᬯᬦ᭄᭟ᬦᬦᬓ᭄ᬲ᭄ᬫᬭᬦ᭄ᬥᬦᬫᬦᬶᬲ᭄᭞ᬫᬶᬦᬩ᭄ᬍᬲᬸᬳᬶᬦᬦᬓ᭄᭞ᬭᬾᬄᬲᬸᬩᬧᬸᬧᬸᬢ᭄ᬜᬢ᭄ᬯᬬᬂ᭞ᬧᬫᬃᬕ᭄ᬕᬦ᭄ᬲᬂᬤᬾᬯᬶᬲᬫ᭄ᬧ

[᭓᭗ 37A]

ᬢ᭄᭞ᬤᬤᬶᬫᬦ᭄ᬢᬸᬓ᭄ᬗ᭄ᬳᬶᬂᬲᬫ᭄ᬩᬶᬮᬂ᭞ᬢᬸᬦ᭄ᬤᬾᬦ᭄ᬳᬶᬳᬤ᭄ᬭᬶᬧᬂᬭᬯᬸᬄ᭞ᬳᬧᬂᬳᬤᬗᬶᬭᬶᬂᬩᬧ᭟᭜᭟ᬧᬸᬄᬳᬤ᭄ᬭᬶ᭟ᬦᬸᬦᬲ᭄ᬮᬸᬕ᭄ᬭᬢᬶᬢ᭄ᬬᬂᬰ᭄ᬭᬶᬫᬳᬫ᭄ᬧᬸ᭞ᬦ᭄ᬤᬯᭂᬕ᭄ᬓᬲᬫ᭄ᬧᬸ

ᬭ᭞ᬤᭀᬱᬦᬶᬂᬢ᭄ᬭᬶᬓᬬᬫᬫᬶ᭞ᬚᬦ᭄ᬢᭀᬲ᭄ᬲᬂᬳᭂᬫ᭄ᬧᬸᬫᬗᬸᬤᬸᬄ᭞ᬩᬳᬸᬢᬶᬢ᭄ᬬᬂᬢᬗ᭄ᬓᬶᬮ᭄ᬭᬯᬸᬄ᭞ᬳᬦ᭄ᬢᬸᬓ᭄ᬩᬶᬗᬸᬗᬂᬓᬓᭂᬜ᭄ᬘᬦ᭄᭞ᬳᭀᬫ᭄ᬩᬓ᭄ᬫᬦᬳᬾᬫᬗ᭄ᬮᬶᬧᬸᬢ᭄᭞ᬤᬸᬭᬸᬲ᭄ᬲᬂ

ᬋᬱᬶᬧᬲ᭄ᬯᬾᬘ᭄ᬙ᭞ᬮᬸᬕ᭄ᬭᬳᬶᬦ᭄ᬢᬶᬢ᭄ᬬᬂᬯᬘᬦ᭟ᬳᬸᬤᬸᬦᬾᬦᬓ᭄ᬳᬤ᭄ᬭᬶᬘ᭄ᬦᬶᬂᬳᬬᬸ᭞ᬍᬕᬓᬬᬸᬦ᭄ᬩᬧ᭞ᬫᬶᬧᬂᬩ᭄ᬯᬢ᭄ᬳᬢᬸᬃᬘ᭄ᬦᬶᬂ᭞ᬳᬦᬓ᭄ᬫᬸᬮᬓᬾᬢᭀᬳᬬᬸ᭞ᬓᬓᬦ᭄ᬤᬦ᭄ᬚᬤ᭄ᬫᬦᬾ

ᬳᬶᬤᬸᬧ᭄᭞ᬓᬯᭂᬗ᭄ᬓᬸᬩᬦ᭄ᬭᬚᬢᬾᬫᬄ᭞ᬮᭀᬪᬓᭀᬧᬦᬾᬗᬮᬶᬧᬸᬢ᭄᭞ᬳᬯᬦᬦ᭄ᬲᬳᬢ᭄ᬳᬸᬢ᭄ᬲᬳ᭞ᬕᭂᬤ᭄ᬬᬂᬲᬓᬶᬂᬧᬗ᭄ᬭᬲ᭟ᬲᬗ᭄ᬲ᭄ᬓᬦ᭄ᬩᬧᬫ᭄ᬲᭂᬦᬂᬧᬂᬭᬯᬸᬄ᭞ᬕᬸᬫ

